
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ԼՐԱՑՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ԱՇԽԱՏԱՆՔԻ ԵՎ ՍՈՑԻԱԼԱԿԱՆ ՀԱՐՑԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	Ձեր՝ 31.07.2025թ. N ՆՄ//21463-2025 գրությամբ ներկայացված՝ ««Հայաստանի Հանրապետության 2025 թվականի պետական բյուջեի մասին» օրենքում վերաբաշխում և լրացում, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
 Նախագծով առաջարկվում է 1068 ծրագրի 12002. Երեխայի ծննդյան միանվագ նպաստ միջոցառմամբ նախատեսված գումարներից 15,772.4 հազար դրամ հատկացնել 1011 ծրագրի նոր՝ «11011. Լեռնային Ղարաբաղից բռնի տեղահանված անձանց  ժամանակավոր բնակության կացարանների կոմունալ և տնտեսական ծախսերի փոխհատուցում» միջոցառմանը, մասնավորապես՝ «Գյումրու բժշկական կենտրոն» ՓԲԸ-ին (9,403.6 հազար դրամ) և ՀՀ Լոռու մարզի Տաշիր համայնքին (6,368.7 հազար դրամ)՝ փոխհատուցելու Լեռնային Ղարաբաղից բռնի տեղահանված անձանց՝ այդ շենքերում բնակվելու արդյունքում առաջացած կոմունալ, տնտեսական և աշխատավարձի գծով ծախսերը։
Նախագծի վերաբերյալ մեր կողմից առանձնացվել են մի շարք պարզաբանման ենթակա հարցեր, ինչպես նաև առաջարկներ.
· Հիմնավորմամբ պարզաբանված չէ՝ արդյոք նշված բոլոր ծախսերն առաջացել են հենց ԼՂ-ից բռնի տեղահանված անձանց այդ շենքում բնակվելու հետևանքով, ինչպես նաև այն, թե ինչ միջոցների հաշվին պետք է կատարվեին նշված շենքի պահպանման ծախսերը: Խնդրում ենք հստակեցնել նաև, թե տարածքի սպասարկումն իրականացնող աշխատակիցների բուն գործառույթը որքանով է կապված այդ շենքում բնակվող անձանց սպասարկման հետ, արդյոք այն բխում է վերջիններիս գնահատված կարիքի պահանջներից, ինչպես նաև տրամադրել տեղեկատվություն առկա հաստիքների և աշխատավարձերի մեծության վերաբերյալ: 
· Խնդրում ենք հստակեցնել նաև, թե ՀՀ Լոռու մարզ, Տաշիր համայնքի համայնքային սեփականության հյուրանոցի շենքի կոմունալ ծախսերի որ մասն է գոյացել ԼՂ-ից բռնի տեղահանված անձանց բնակության հետևանքով (մեկ անձի հաշվարկով էլեկտրաէներգիայի ծախսը 6 ամսվա համար ամսական կտրվածքով կազմում է 21.7 հազար դրամ, կամ 4 հոգանոց ընտանիքի հաշվարկով՝ 87.0 հազար դրամ, իսկ օգտագործված ջրի ծախսը մեկ անձի հաշվարկով կազմում է 4.3 հազար դրամ, կամ 4 հոգանոց ընտանիքի հաշվարկով՝ 17.0 հազար դրամ)՝ պարզաբանելով նաև այդ շենքի ներկայումս կոմերցիոն նպատակներով գործող հյուրանոց լինելու հարցը: 
· Ներկայացված չէ նաև, թե ինչ միջոցներ են ձեռնարկվել ընթացիկ տարվա 7 ամիսների ընթացքում նշված կոմունալ ծախսերի գծով պարտավորությունները մարելու ուղղությամբ, իսկ եթե ոչ, ապա ինչու է այդ հարցը բարձրացվել 7 ամիս հետո, որի արդյունքում էլ հաշվարկվել է 127.9 հազար դրամի չափով տույժ:
· Ըստ Նախագծի հիմնավորման՝ սույն թվականի հուլիս ամսվա դրությամբ շուրջ 457 բռնի տեղահանված անձինք դեռևս շարունակում են բնակվել պետական կամ համայնքային սեփականություն հանդիսացող տարածքներում։
Հաշվի առնելով խնդրո առարկա հարցի շարունակականության բարձր հավանականությունը, առաջարկում ենք հավաքագրել և տրամադրել տեղեկատվություն վերը նշված անձանց տեղակայման վայրի, բնակության պայմանների վերաբերյալ՝ գնահատելու առաջիկայում մյուս շահառուների մասով ևս նմանօրինակ ծախսերի փոխհատուցման անհրաժեշտության առաջացման հնարավոր ռիսկը:
· Նշենք, որ ՀՀ կառավարության 12.10.2023թ.՝ «Լեռնային Ղարաբաղից տեղահանվածներին կեցության և այլ ծախսերը հոգալու համար սոցիալական աջակցության միջոցառումը և տրամադրման կարգը հաստատելու մասին» N 1763-Լ որոշման Հավելված N 1-ի 1-ին կետով սահմանվել են շահառուների այն կատեգորիաները, որոնք չեն հանդիսացել այս որոշման շահառուներ և ըստ այդմ էլ չեն ստացել  կեցության և այլ ծախսերը հոգալու համար սոցիալական աջակցության գումարները: Մասնավորապես, այդ շահառուներն են՝ 
· բնակչության սոցիալական պաշտպանության հաստատությունում ժամանակավոր բնակվող անձինք,
· պետական կամ համայնքային սեփականություն հանդիսացող տարածքներում ժամանակավոր բնակվող անձինք,
· հյուրանոցներում կամ հյուրատներում ժամանակավոր բնակվող անձինք, և այլ խմբեր:
Այս կապակցությամբ առաջարկում ենք Նախագծով բարձրացված հարցը դիտարկել ոչ թե մասնավոր՝ Նախագծով առաջարկվող 78 հոգու կեցության ծախսերի փոխհատուցման տեսանկյունից, այլ առաջարկել համակարգային և համընդգրկուն լուծում՝ նախատեսելով իրավակարգավորումներ նաև N 1763-Լ որոշմամբ հաստատված շրջանակից դուրս մնացած շահառուների խմբերի համար:
Միաժամանակ, ելնելով  նրանից, որ ԼՂ-ից բռնի տեղահանված մի խումբ անձինք բնակվում են նաև համայնքային սեփականություն հանդիսացող տարածքներում, հարցի լուծման վերաբերյալ կարևորում ենք ՀՀ տարածքային կառավարման և ենթակառուցվածքների նախարարության դիրքորոշումը և ակնկալում ենք վերջինիս կողմից համակարգային լուծում պարունակող նախաձեռնություններ՝ խնդրո առարկա հարցի վերաբերյալ: 
Հաշվի առնելով վերոգրյալը՝ հայտնում ենք, որ ներկայացված Նախագծի վերաբերյալ վերջնական դիրքորոշում կարող ենք տրամադրել վերը թվարկված դիտարկումների գծով պահանջվող տեղեկատվության տրամադրման պարագայում:
Տեխնիկական մասով հայտնում ենք նաև հետևյալը.
Նախագծով վերաբաշխվող միջոցներն ուղղվում են նոր միջոցառման՝ դիտարկելով վերջինս 1011 «Անապահով սոցիալական խմբերին աջակցություն» ծրագրի ներքո:
Նշենք, որ ՀՀ կառավարության 12.10.2023թ. «Լեռնային Ղարաբաղից տեղահանվածներին կեցության և այլ ծախսերը հոգալու համար սոցիալական աջակցության միջոցառումը և տրամադրման կարգը հաստատելու մասին» N 1763-Լ որոշման նպատակն է սոցիալական աջակցություն տրամադրել ՀՀ կառավարության 03.10.2023թ.-ի N 1675-Լ որոշմամբ հաստատված միջոցառման շրջանակում միանվագ դրամական սոցիալական աջակցության շահառու հանդիսացող և 27.09.2020թ.-ից հետո տեղահանված և 19.09.2023թ.-ի դրությամբ Հայաստանի Հանրապետությունում գտնվող Լեռնային Ղարաբաղի բնակիչ հանդիսացող մի շարք անձանց։ 
Սույն միջոցառման շրջանակներում սոցիալական աջակցությունը տրամադրվել է ամենամսյա դրամական աջակցության ձևով՝ 2023 թվականի հոկտեմբերից մինչև 2025 թվականի մարտ ամիսը ներառյալ։
Համաձայն ՀՀ ֆինանսների նախարարի 23.06.2017թ.-ի N 311-Ա հրամանի հավելված 1-ով հաստատված մեթոդական ուղեցույցի 4.2 բաժնի՝ ծրագրի հիմնական բաղադրիչներից են ծրագրի նպատակը և շահառուների շրջանակը, որոնք որոշիչ են ծրագիր կազմելու համար: Ծրագիրը միևնույն նպատակին ուղղված միջոցառումների տրամաբանական խմբավորումն է:
Հետևաբար, հաշվի առնելով, որ Նախագծով միջոցառման շահառուները ԼՂ-ից տեղահանված առանձին խմբերի անձինք են, իսկ նպատակը՝ ԼՂ-ից բռնի տեղահանված անձանց կենցաղն ապահովելու նպատակով շենքի պահպանման ծախսերը փոխհատուցելը, ապա կարծում ենք, որ վերաբաշխվող միջոցները ոչ թե պետք է ուղղել «1011. Անապահով և կյանքի դժվարին իրավիճակում սոցիալական խմբերին աջակցություն» ծրագրին, այլ «1225. Ճգնաժամերի հակազդման և արտակարգ իրավիճակների հետևանքների նվազեցման և վերացման նպատակով՝ առանձին սոցիալական խմբերին տրվող սոցիալական աջակցություն» ծրագրին:

	







 







 

   Ընդունվել է, նախագիծը խմբագրվել է:

























	2.ՀՀ վարչապետի աշխատակազմի ֆինանսատնտեսական նախարարական կոմիտեի N ԿԱ/253-2025 նիստի արձանագրության 21-րդ կետ

	ՀՀ վարչապետի աշխատակազմի ֆինանսատնտեսական նախարարական կոմիտեի N ԿԱ/253-2025 նիստի արձանագրության 21-րդ կետով նախագծին տրվել է դրական դիրքորոշում՝ պայմանով, որ նախքան Կառավարության նիստի օրակարգում ներառելը Ֆինանսների նախարարության առաջարկությամբ նախագծում կկատարվեն տեխնիկական բնույթի շտկումներ, Փոխվարչապետ Տիգրան Խաչատրյանի գրասենյակի ղեկավար Արման Ադիլխանյանի առաջարկությամբ լրացուցիչ կքննարկվի հատկացվող գումարի ավելացման հարցը՝ մինչև տարեվերջ ֆինանսավորումն ապահովելու նպատակով, ինչպես նաև ևս մեկ անգամ կքննարկվի փոխհատուցման չափը և, ըստ անհրաժեշտության, կկատարվի վերահաշվարկ:
	


Ընդունվել է, նախագիծը խմբագրվել է, ֆինանսական միջոցներ նախատեսվել է մինչև տարեվերջ:


 
